
QUE É O BFA  

O Business Factory Auto & Mobility (BFA) é unha aceleradora especializada en 
automoción e mobilidade que impulsa a innovación industrial en Galicia. Conecta 
startups, empresas e centros de coñecemento para facilitar a incorporación de 
novas tecnoloxías e o desenvolvemento de talento. 

Actúa como plataforma de innovación aberta ao servizo do tecido industrial, 
acompañando ás empresas na súa transformación tecnolóxica e sostible, e 
atraendo solucións innovadoras con aplicación real no sector. Ademais, ofrece unha 
vía de validación de proxectos de mobilidade, tanto en áreas emerxentes como en 
sectores industriais tradicionais. 

O modelo BFA promove a colaboración directa entre startups, empresas tractoras, 
centros tecnolóxicos e outros axentes do ecosistema, facilitando o 
desenvolvemento de pilotos en contornos reais. Isto permite validar solucións máis 
rápido, axustalas ás necesidades do sector e integralas na cadea de valor. 

O programa, liderado por CEAGA e Stellantis, conta co apoio da Xunta de Galicia, 
o Consorcio da Zona Franca de Vigo, IGAPE, Xesgalicia e Vigo Activo, así como coa 
implicación activa das principais empresas do sector en Galicia. Este ecosistema 
proporciona acompañamento especializado, acceso a coñecemento, 
infraestruturas e apoio financeiro. 

O BFA estrutúrase en dúas fases segundo o grao de madurez do proxecto: 

• Fase de aceleración: para iniciativas en etapa inicial que precisan validar a 
súa solución nun contorno industrial. 

• Fase de consolidación: para empresas con vendas e produto definido que 
buscan escalar o seu modelo de negocio. 

Participar no BFA supón integrarse nunha comunidade orientada á colaboración 
coa industria, ao desenvolvemento tecnolóxico con impacto real e á xeración de 
novas oportunidades de crecemento en Galicia. 

ESTRUCTURA ORGANIZATIVA  

Para garantir o bo funcionamento do BFA definiuse unha estrutura organizativa 
clara e eficiente. CEAGA asume a coordinación operativa do programa e a súa 
xestión diaria, mentres que o Comité Executivo desempeña un papel central na 
avaliación e selección dos proxectos participantes. 

Este comité está composto por representantes de CEAGA, IGAPE, Xesgalicia, o 
Consorcio da Zona Franca de Vigo, Stellantis e Vigo Activo. É responsable de 
supervisar o proceso de preselección, valorar as propostas finalistas e decidir que 
iniciativas acceden ás fases de aceleración ou consolidación, garantindo a súa 
adecuación en termos de innovación, viabilidade e aliñamento coas necesidades 
do sector. 

QUE BUSCAMOS 

O Business Factory Auto & Mobility (BFA) busca proxectos tecnolóxicos con 
aplicación real no ámbito da automoción e da mobilidade, capaces de achegar 
solucións concretas tanto aos retos industriais do sector como aos novos desafíos 
vinculados á mobilidade sostible, conectada e intelixente. 

Poderán participar no programa: 

• Startups: Empresas de recente creación impulsadas por emprendedores, 
xeralmente en fase inicial, cun enfoque innovador e un modelo de negocio 
escalable. 

• One company spin-out: Empresas xurdidas a partir da escisión dun 
proxecto desenvolvido dentro dunha compañía xa existente. 

• Several companies spin-out: Empresas creadas a partir dun proxecto 
colaborativo entre varias compañías. 

• Spin-off: Empresas nacidas a partir dun desenvolvemento innovador con 
orixe en universidades, centros tecnolóxicos ou institucións de I+D. 

 

Valorarase especialmente aqueles proxectos con capacidade para xerar impacto 
real no ecosistema de automoción e mobilidade, claramente aliñados con 
necesidades concretas do sector e con potencial de validación en contornos 
industriais ou de uso real. Así mesmo, considerarase relevante o seu grao de 
innovación e diferenciación tecnolóxica, a súa capacidade de desenvolvemento e 
escalado e a súa vocación de integración na cadea de valor, contribuíndo ao 
fortalecemento e competitividade do tecido tecnolóxico e empresarial en Galicia. 

O BFA busca impulsar solucións innovadoras e escalables, capaces de xerar 
impacto real no ecosistema de automoción e mobilidade e de contribuír á súa 
transformación e competitividade. 

QUE OFRECEMOS 

O Business Factory Auto & Mobility (BFA) proporciona unha ampla variedade de 
servizos e recursos co obxectivo de transformar os proxectos participantes en 
empresas innovadoras, viables e escalables. 

 

APOIO FINANCEIRO 

Os proxectos seleccionados poderán acceder a financiamento a través de diversas 
modalidades: 

• Subvención a fondo perdido, concedida polo Instituto Galego de 
Promoción Económica (IGAPE) para os proxectos na fase de aceleración. 

• Préstamo participativo, con posibilidade de capitalización, outorgado a 
través de Vigo Activo e/ou Xesgalicia, que inclúe un tipo de xuro fixo e outro 
variable en función dos resultados da empresa. 

• Participación no capital, opción que pode considerarse no marco dunha 
rolda de financiamento se a empresa así o solicita. 

COLABORACIÓN NO SECTOR 

O BFA facilita o acceso ao ecosistema de automoción e mobilidade en Galicia, 
promovendo a conexión con empresas tractoras, OEMs e provedores do sector. 
Esta relación permite contrastar as solucións con necesidades reais, desenvolver 
probas piloto e explorar posibles vías de colaboración futura nos termos que 
acorden as partes. 

ESPAZO DE TRABALLO 

Os proxectos seleccionados contarán con acceso ás instalacións que o Consorcio 
da Zona Franca de Vigo pon a disposición do BFA na área portuaria de Bouzas 
(Vigo), situadas preto de CEAGA e do Centro de Vigo de Stellantis. 

Así mesmo, o Consorcio da Zona Franca de Vigo ofrece ao BFA as aulas de 
formación do Centro de Negocios de Porto do Molle para o desenvolvemento das 
sesións formativas previstas no programa. 

FORMACIÓN 

Desde o Business Factory Auto & Mobility ponse á disposición dos proxectos un 
itinerario formativo aliñado coa realidade industrial do sector, que ten como 
obxectivo dotar aos equipos das ferramentas e capacidades necesarias para 
desenvolverse no ecosistema da automoción e da mobilidade. 

A formación concíbese como un marco de acompañamento flexible, orientado a 
reforzar a toma de decisións, a capacidade de adaptación e a preparación dos 
proxectos para interactuar con clientes industriais, empresas tractoras, 
administracións públicas e outros axentes relevantes do sector. O enfoque é 
eminentemente práctico e conectado cos retos reais do mercado, combinando 
sesións formativas, traballo aplicado sobre os propios proxectos e o intercambio de 
experiencias con profesionais e expertos do ámbito industrial e tecnolóxico. 

TITORES 

Cada proxecto contará cun acompañamento personalizado por parte do BFA, 
orientado a apoiar a súa evolución tanto desde o punto de vista técnico como 
desde a perspectiva de xestión e desenvolvemento do negocio. 

Este acompañamento adaptarase ás necesidades específicas de cada proxecto e 
ao seu grao de madurez, podendo incluír apoio en aspectos relacionados co 
desenvolvemento do produto ou da tecnoloxía, a definición da estratexia, a 
planificación do crecemento, a relación con clientes e a identificación de 
oportunidades de financiamento, entre outros. 

O obxectivo é acompañar ao equipo no seu avance, facilitar a toma de decisións e 
contribuír a reforzar a viabilidade e o encaixe do proxecto no mercado. 

NETWORKING E VISIBILIDADE 

O BFA promove unha comunidade dinámica onde os proxectos poden 
intercambiar coñecementos e xerar sinerxías, a través de eventos sectoriais que 
facilitan a conexión con expertos da industria. 

O programa tamén contribúe ao posicionamento dos proxectos, dándolles 
visibilidade a través de medios de comunicación, redes sociais e eventos 
especializados. 

Ademais, os proxectos seleccionados poderán acceder a programas ofrecidos por 
entidades colaboradoras, con beneficios como soporte tecnolóxico, asesoramento 
en propiedade intelectual, software de simulación ou solucións na nube. A 
participación nestes recursos estará suxeita á validación por parte de cada 
entidade. 

PROCESO DE SELECCIÓN 

O período de inscrición de proxectos estará aberto desde o 4 de marzo ata as 
14:00h (CEST) do 8 de abril de 2026. O proceso de selección concluirá o 30 de abril 
de 2026 coa publicación dos proxectos seleccionados. 

O Business Factory Auto & Mobility (BFA) resérvase o dereito de acurtar ou 
prorrogar este prazo mediante anuncio en www.bfauto.es, onde se indicarán as 
datas oficiais e definitivas. 

 

INSCRICIÓN 

Os proxectos interesados deberán cubrir o formulario de inscrición dispoñible en 
www.bfauto.es dentro do prazo establecido. Unha vez validada a inscrición, non 
poderá modificarse. 

Para a avaliación, unicamente se terá en conta a información facilitada no 
formulario. Non obstante, o BFA poderá solicitar información adicional se o 
considera necesario. 

Como parte do proceso, deberase achegar: 

• Un vídeo de presentación (máximo 4 minutos) no que os promotores 
expliquen o proxecto, a súa proposta de valor, a diferenciación respecto da 
competencia, os fitos acadados e os próximos pasos. 

• Material adicional opcional, como presentacións ou estudos que axuden a 
contextualizar o proxecto. 

As candidaturas indicarán a fase á que desexan postularse, pero o BFA resérvase o 
dereito de reasignar a fase en función do nivel de madurez do proxecto. 

A presentación da candidatura implica a aceptación dos requisitos e condicións 
establecidos nestas bases. 

PRESELECCIÓN 

O equipo xestor do Business Factory Auto & Mobility (BFA) analizará todas as 
candidaturas recibidas e realizará unha primeira preselección dos proxectos que 
cumpran os requisitos establecidos nas bases. Para esta avaliación teranse en conta 
os seguintes criterios: 

http://www.bfauto.es/
http://www.bfauto.es/


 

 8 BASES BUSINESS FACTORY AUTO & MOBILITY | 9 EDICIÓN 

SECTOR 

O programa está dirixido exclusivamente a proxectos do ámbito da automoción e 
da mobilidade, que poden estar enfocados no desenvolvemento de produtos, 
procesos ou servizos innovadores dentro do sector. 

GRAO DE MADUREZ 

O nivel de desenvolvemento do proxecto determinará a fase á que poderá optar 
dentro do programa: 

• Fase de aceleración: dirixida a proxectos nunha etapa temperá que 
requiren validar e testar o seu produto ou servizo no sector de automoción e 
mobilidade. Agárdase que durante a súa participación no programa poidan 
desenvolver un Produto Mínimo Viable (PMV) e realizar probas en 
contornas reais. 

• Fase de consolidación: enfocada en proxectos máis avanzados, cun produto 
ou servizo xa definido e validado, que precisen apoio para escalar o seu 
negocio, incrementar as súas vendas e consolidar o seu modelo de negocio 
no mercado. 

Aínda que os equipos promotores indicarán na súa solicitude a fase na que desexan 
participar, o BFA resérvase o dereito de reasignar proxectos a unha fase diferente 
se considera que o seu grao de madurez non se axusta á opción seleccionada 
inicialmente. 

NÚMERO DE PROXECTOS POR EQUIPO PROMOTOR 

Non hai un límite de candidaturas que un mesmo equipo promotor poida 
presentar. Porén, só un dos seus proxectos poderá ser seleccionado para 
participar no programa. 

No caso de spin-offs e spin-outs, o BFA poderá considerar a selección de máis dun 
proxecto do mesmo promotor se se demostra que os equipos de traballo son 
independentes e diferenciados, evitando conflitos na súa xestión e execución. 

EQUIPO 

O equipo promotor debe cumprir cos seguintes requisitos: 

• Número de integrantes: cada proxecto deberá contar cun equipo mínimo 
de 2 membros, coa capacidade e o compromiso necesarios para liderar o 
desenvolvemento do negocio. 

• Dedicación plena: os membros clave do equipo deben estar dedicados ao 
100% ao proxecto, asegurando así o máximo aproveitamento dos recursos e 
da formación proporcionados polo programa. 

• Maioría de idade: todas as persoas integrantes do equipo deben ser maiores 
de idade no momento da inscrición. 

ANTIGÜEDAD DE LA EMPRESA 

Para garantir a elixibilidade dos proxectos dentro do programa e a súa adecuación 
aos requisitos de financiamento asociados, establécese o seguinte: 

Poderán participar proxectos promovidos por empresas de nova creación ou por 
empresas xa constituídas, sempre que non superen os seguintes límites de 
antigüidade, computados desde a data de peche da convocatoria: 

• Ata 5 anos, no caso de proxectos que accedan á fase de aceleración, ou ata 
7 anos no caso de empresas do ámbito da mobilidade sustentable, da 
automoción ou doutros sectores estratéxicos. 

• Estas condicións atópanse aliñadas co disposto na Lei 28/2022, do 21 de 
decembro, de fomento do ecosistema das empresas emerxentes. 

• Ata 7 anos, no caso de proxectos que accedan á fase de consolidación. 

PROPIEDADE INTELECTUAL 

As persoas participantes deberán acreditar que posúen os dereitos de propiedade 
intelectual e industrial da tecnoloxía, produto ou servizo presentado. No caso de 
que a idea ou desenvolvemento pertenza a terceiros, o equipo promotor deberá 
contar coas licenzas, acordos de cesión ou permisos necesarios para a súa 
explotación dentro do programa. 

AVALIACIÓN 

O proceso de avaliación será realizado por un Comité de Avaliación, composto por 
representantes do sector da automoción e mobilidade, expertos en innovación, o 
equipo xestor do BFA e representantes das entidades promotoras. 

Os proxectos valoraranse segundo o seu equipo e o seu proxecto, con ponderacións 
específicas segundo a fase: 

• Aceleración: 60% equipo – 40% proxecto. 
• Consolidación: 40% equipo – 60% proxecto. 

CRITERIOS DE AVALIACIÓN DO EQUIPO 

O equipo promotor é un factor determinante na viabilidade e no éxito do proxecto. 
Por iso, analizaranse os seguintes aspectos: 

• Experiencia e coñecemento no sector: valorarase o grao de especialización 
e traxectoria das persoas integrantes no ámbito da automoción, mobilidade 
e tecnoloxía aplicada ao sector. 

• Complementariedade e adecuación do equipo ás necesidades do 
proxecto: terase en conta a diversidade e equilibrio de habilidades, incluíndo 
perfís técnicos, de negocio e de xestión. 

• Compromiso, motivación e dedicación: avaliarase o nivel de implicación 
dos promotores, a súa involucración e dispoñibilidade para participar 
activamente no programa. 

• Nivel de risco asumido pola entidade promotora/equipo xestor: 
analizarase o investimento de recursos propios no proxecto, tanto en termos 
financeiros como en dedicación e esforzo. 

CRITERIOS DE AVALICIACIÓN DO PROXECTO 

O BFA busca proxectos cun alto potencial de impacto no sector da automoción e 
mobilidade, considerando os seguintes criterios: 

• Innovación: analizarase o grao de diferenciación da solución proposta e o 
seu impacto na industria. Valorarase que achegue avances tecnolóxicos, 
melloras en procesos, eficiencia enerxética, dixitalización ou novos modelos 
de negocio. Ademais, priorizaranse proxectos procedentes de programas 
europeos como EIC (beneficiarios ou selo de excelencia) ou aceleradoras do 
EIT (European Institute of Innovation & Technology). Así mesmo, valorarase 
se participaron previamente na IAT HTA, así como que completasen con 
éxito o programa e desenvolvesen e mellorasen o seu MVP. 

• Capacidade de aceleración: avaliarase a posibilidade de desenvolver un 
produto mínimo viable (PMV) dentro do programa. Para os proxectos en 
fase de aceleración, valorarase a viabilidade técnica e a posibilidade de 
realizar probas piloto no sector. No caso da fase de consolidación, 
examinarase se o PMV xa foi validado en clientes ou sectores específicos. 

• Escalabilidade: analizarase o potencial do proxecto para crecer e expandirse, 
tanto dentro do sector da automoción como noutras industrias. 
Priorizaranse modelos de negocio con capacidade de xerar economías de 
escala e con proxección de expansión en mercados nacionais e 
internacionais. 

• Viabilidade comercial: valorarase a capacidade do proxecto para 
consolidarse no mercado e xerar ingresos recorrentes. Analizarase a 
proposta de valor, o tamaño do público obxectivo, as estratexias de 
comercialización e a facilidade de adopción e implementación da solución 
por parte de potenciais clientes. 

• Impacto socioeconómico: estudarase a contribución do proxecto á 
dinamización do tecido empresarial, a xeración de emprego e o 
desenvolvemento tecnolóxico en Galicia. Priorizaranse iniciativas con 
modelos de negocio sostibles e que acheguen beneficios tanxibles ao sector. 

TEMÁTICAS DE INTERESE 

Nun contexto de profunda transformación estrutural do sector da automoción, 
marcado pola electrificación, a dixitalización e a evolución cara a novos modelos de 
mobilidade, o Business Factory Auto & Mobility (BFA) orienta as súas temáticas de 
interese cara a aqueles ámbitos tecnolóxicos que contribúan tanto á 
modernización e competitividade do tecido industrial como ao desenvolvemento 
de solucións de mobilidade sostible, conectada e intelixente. 

A transición cara á mobilidade eléctrica, autónoma e dixital, xunto coa necesidade 
de diversificación e adaptación das empresas industriais, esixe impulsar proxectos 
capaces de xerar impacto real na cadea de valor da automoción e nos novos 
ecosistemas de mobilidade. Neste contexto, o BFA identifica como prioritarias 
aquelas tecnoloxías que permitan reforzar a competitividade de Galicia, facilitar a 
validación en contornas reais e acelerar a incorporación de innovación ao mercado. 

O BFA identifica as seguintes áreas tecnolóxicas de interese, estruturadas en dous 
grandes ámbitos: industria da automoción e nova mobilidade. 

BLOQUE 1: INDUSTRIA DA AUTOMOCIÓN 

Ámbito orientado ao desenvolvemento de solucións tecnolóxicas dirixidas a 
modernizar e optimizar os procesos industriais do sector, desde a produción e a 
loxística ata o mantemento, o control de calidade ou a xestión enerxética. 
Priorizaranse aquelas iniciativas que integren dixitalización, automatización, 
sostibilidade e mellora da seguridade e das condicións de traballo, contribuíndo a 
reforzar a competitividade do tecido industrial. 

1. Automatización industrial e robótica 
Proxectos que automaticen tarefas repetitivas, perigosas ou de baixo valor 
engadido mediante robótica colaborativa, AGVs/AMRs, celas reconfigurables 
ou sistemas autónomos. Valorarase a aplicación en almacéns automáticos, 
picking, paletizado/despaletizado ou carga e descarga de materiais en 
contornas loxísticas de alta rotación. 

2. Dixitalización e monitorización en tempo real 
Solucións que dixitalicen procesos industriais clave e permitan analizar datos 
en tempo real mediante sensores, plataformas conectadas ou xemelgos 
dixitais. Búscanse proxectos orientados a mellorar a trazabilidade, o control 
de operacións ou a toma de decisións, incluíndo tecnoloxías como RFID, 
drons para inventario, edge computing ou control autónomo en planta. 

3. Ergonomía intelixente e tecnoloxías de asistencia ao operario 
Tecnoloxías que melloren a ergonomía e a saúde en planta: exoesqueletos, 
asistentes dixitais, postos adaptados ou ferramentas que reduzan a fatiga e 
os riscos musculoesqueléticos. 

4. Green Factory: sostibilidade e eficiencia enerxética na industria 
Proxectos que reduzan o impacto ambiental do proceso produtivo, 
mediante eficiencia enerxética, electrificación, uso de renovables, redución 
de emisións ou economía circular (reciclaxe, reutilización ou deseño 
sostible). Tamén se valorarán iniciativas centradas no deseño de produto con 
criterios de recircularidade ou análise de cadeas de valor con foco ESG. 

5. Intelixencia artificial aplicada á industria 
Proxectos que apliquen IA, machine learning ou visión artificial para 
detección de defectos, mantemento predictivo, axuste automático de 
parámetros ou mellora da eficiencia enerxética. 

6. Seguridade integral 
Solucións orientadas a protexer as persoas, os procesos e os datos en 
contornas industriais ou de mobilidade. Terán cabida proxectos de 
prevención de riscos laborais (como detección de presenza ou fatiga, 
sistemas de alerta ou parada segura) e de ciberseguridade industrial, 
especialmente aqueles que garantan a protección de infraestruturas 
conectadas e a integración segura con plataformas de xestión como 
ERP/MES. 

7. Simulación de procesos e planificación intelixente 
Ferramentas de simulación, modelado ou planificación avanzada para 
optimizar procesos industriais, loxísticos ou enerxéticos. Valorarase o 

emprego de xemelgos dixitais ou escenarios virtuais, así como propostas 
dirixidas a redeseñar fluxos en plantas con limitacións de espazo. 

BLOQUE 2: NOVA MOVILIDADE 

Ámbito orientado ao desenvolvemento de solucións tecnolóxicas dirixidas á 
transformación da mobilidade cara a modelos máis eficientes, conectados e 
intelixentes, tanto no ámbito do vehículo como nos sistemas, servizos e plataformas 
que configuran os novos ecosistemas de mobilidade. 

8. Compoñentes innovadores no vehículo 
Propostas que introduzan novos materiais, sistemas ou solucións 
tecnolóxicas nos distintos subsistemas do vehículo (interiores, iluminación, 
climatización, chasis, etc.), con impacto en lixeireza, eficiencia, seguridade ou 
confort. 

9. IA xerativa e personalización intelixente 
Solucións baseadas en IA xerativa que melloren a experiencia do usuario e a 
interacción con servizos de mobilidade, incluíndo asistentes virtuais, 
predición de hábitos, personalización de servizos, control por linguaxe 
natural ou integración con plataformas dixitais de mobilidade. 

10. Interfaces home-máquina e experiencia de usuario 
Proxectos que desenvolvan novas formas de interacción entre persoas e 
sistemas de mobilidade, incluíndo a relación condutor-vehículo, a 
interacción con plataformas dixitais ou a experiencia en contornas de 
mobilidade conectada. 

11. Vehículo autónomo e conectado 
Tecnoloxías para a automatización da condución, conectividade V2X e 
integración con infraestruturas e plataformas intelixentes. Inclúense tamén 
aplicacións en loxística interempresarial mediante vehículos autónomos en 
contornas industriais, así como solucións conectadas para a xestión 
avanzada de frotas ou a integración con contornas urbanas intelixentes. 

12. Vehículo eléctrico: compoñentes, baterías e eficiencia enerxética 
Proxectos que melloren a autonomía, a carga, a eficiencia térmica ou 
aerodinámica do vehículo eléctrico. Tamén se inclúen iniciativas sobre 
baterías avanzadas, electrónica de potencia, integración con sistemas de 
carga intelixente ou solucións vinculadas á xestión enerxética en contornas 
de mobilidade eléctrica. 

ENTREVISTAS 

Os proxectos que superen a fase de preselección deberán participar nunha 
entrevista persoal, na que terán a oportunidade de presentar a súa proposta ante 
o Comité de Selección. 

O obxectivo desta entrevista é avaliar con maior profundidade aspectos clave do 
proxecto, como o seu grao de innovación, viabilidade, escalabilidade e aliñamento 
coas necesidades do sector da automoción e mobilidade. Tamén permitirá coñecer 
mellor o equipo promotor, o seu compromiso co desenvolvemento do negocio e a 
súa capacidade para afrontar os desafíos do programa. 

Cada equipo disporá de 10 minutos para expor o seu modelo de negocio, 
describindo a súa proposta de valor, diferenciación fronte á competencia, fitos 
acadados e o seu plan de crecemento. A continuación, o Comité de Selección 
contará con 15 minutos para formular preguntas e resolver dúbidas sobre a 
presentación. 

O Comité de Selección estará composto por representantes do sector da 
automoción e mobilidade, expertos en innovación, o equipo xestor do BFA e 
representantes das entidades promotoras do programa. A participación nesta 
entrevista será un factor determinante no proceso de selección, xa que permitirá 
avaliar de forma directa tanto o potencial do proxecto como a solidez e preparación 
do equipo emprendedor. 

PUBLICACIÓN DE PROXECTOS SELECCIONADOS 

Finalizado o proceso de selección, publicarase a listaxe de proxectos invitados a 
participar no programa. Os proxectos seleccionados recibirán unha invitación 
formal, que deberán aceptar nun prazo máximo de 5 días naturais desde a 
notificación. Se non o fan, o Comité Executivo poderá asignar a súa praza a un 
proxecto en reserva. 

Para formalizar a participación, os equipos deberán asinar os protocolos de 
incorporación ao programa, sempre que cumpran cos requisitos establecidos nas 
bases. 

INCOMPATIBILIDADES 

Para garantir a transparencia e o correcto funcionamento do programa, 
establécense as seguintes incompatibilidades na participación dos proxectos: 

• As persoas membros do Comité Executivo non poderán formar parte dos 
proxectos seleccionados nin prestar servizos externos ao BFA. A súa función 
dentro do programa debe manterse estritamente no ámbito da avaliación, 
supervisión e toma de decisións estratéxicas. 

• As persoas membros do Equipo Xestor tampouco poderán participar como 
promotoras de proxectos nin ofrecer servizos externos ás participantes do 

BFA. O seu papel debe centrarse exclusivamente na xestión e coordinación 
do programa, evitando calquera posible conflito de interese. 

• No caso de que algún membro do Comité Executivo teña vinculación 
directa cun proxecto candidato, a súa participación no proceso de selección 
deberá ser avaliada e aprobada polo resto de membros do comité, 
garantindo así a obxectividade e imparcialidade do proceso. 

• Durante a fase de selección de proxectos, non poderá participar no Comité 
de Avaliación ningunha persoa ou entidade que poida ter un conflito de 
intereses con algún dos proxectos presentados. Entenderase como tal 
calquera relación directa ou indirecta, profesional, económica ou persoal, 
que poida comprometer a obxectividade, imparcialidade ou independencia 
no proceso de avaliación. 

Estas medidas buscan garantir que o proceso de selección e desenvolvemento dos 
proxectos se leve a cabo baixo principios de imparcialidade, equidade e 
profesionalidade, reforzando a confianza e a integridade do programa. 

REQUISITOS DE CADA FASE 

As empresas seleccionadas para participar no Business Factory Auto & Mobility 
(BFA) deben comprometerse activamente co programa, garantindo a súa 
dedicación plena ao desenvolvemento do proxecto e a asistencia ás actividades 
presenciais e online programadas en Vigo e na súa área metropolitana. 

Ademais da participación en sesións de formación, titorías e eventos de 
networking, as empresas deberán informar de maneira transparente e puntual ao 
Comité Executivo sobre a súa evolución, cumprir cos entregables definidos dentro 
do programa e respectar os prazos establecidos. 

COMPROMISOS XERAIS DE TODOS OS SELECCIONADOS 

• Cumprimento das bases: aceptar e respectar as normas do programa. 

• Veracidade da información: garantir que os datos facilitados son correctos 
e están actualizados. 

• Cumprimento de prazos: entregar a documentación requirida nas datas 
establecidas. 

• Participación activa: asistir a todas as actividades programadas, tanto en 
modalidade presencial como online. 

• Colaboración na promoción do BFA: apoiar as iniciativas de difusión do 
programa. 

• Notificación de cambios relevantes: informar sobre modificacións no 
proxecto, equipo promotor, socios, estrutura societaria, marca, 
financiamento ou calquera outro aspecto clave. 

 

FASE DE ACELERACIÓN 

Esta fase está dirixida a proxectos nunha etapa inicial cuxo obxectivo principal sexa 
o desenvolvemento dun produto mínimo viable (PMV) ou servizo e a validación 
do seu modelo de negocio. O programa ofrece un acompañamento integral para 
que os equipos consoliden a súa proposta, garantindo que responde a unha 
necesidade real do mercado. 

O propósito desta fase é asegurar que o produto ou servizo desenvolvido non só 
sexa tecnicamente viable, senón que tamén conte cun modelo de negocio sólido e 
escalable. Durante o programa, os equipos traballarán na definición e testeo da 
súa estratexia comercial, co obxectivo de acadar as súas primeiras vendas e xerar 
os seus primeiros clientes. 

Ademais, impulsarase o desenvolvemento de competencias clave no equipo 
promotor, reforzando as súas habilidades en xestión empresarial, innovación e 
crecemento estratéxico. Todo este proceso levarase a cabo dentro dun marco 

estruturado, con fitos específicos que deberán cumprirse para acceder ao 
financiamento e avanzar na consolidación do proxecto. 

CONDICIÓNS DE FINANCIAMENTO 

As empresas seleccionadas poderán acceder a diferentes opcións de 
financiamento, adaptadas ás súas necesidades e etapa de desenvolvemento. 

Por unha banda, concederase unha subvención a fondo perdido de ata 25.000 €, 
outorgada por IGAPE, destinada a cubrir gastos elixibles dentro do programa. 

Se a empresa recibiu financiamento previo noutro programa de aceleración dentro 
da Rede Galega de Aceleradoras da Xunta de Galicia, non poderá acceder ao 
financiamento de IGAPE do BFA, agás acordo expreso do Comité Executivo de 
BFAuto. 

Ademais, poderase optar a préstamos participativos con opción de 
capitalización, ofrecidos por Vigo Activo e Xesgalicia, cun financiamento de ata 
50.000 € cada un. Estes préstamos terán un prazo de devolución de ata 7 anos, 
cun período de carencia de principal de ata 2 anos. O tipo de xuro aplicable 
combinará un tramo fixo e outro variable, cuxa determinación quedará suxeita ás 
condicións do mercado e do proxecto. A concesión deste financiamento estará 
condicionada á superación do proceso de análise de investimento realizado polos 
equipos de Vigo Activo e Xesgalicia. 

Adicionalmente, no marco dunha rolda de financiamento, se a empresa así o 
solicita, poderá valorarse a entrada de investimento no seu capital, o que 
permitirá reforzar a súa estrutura financeira e favorecer o seu crecemento. 

REQUISITOS ESPECÍFICOS 

• No caso de proxectos que non estean constituídos como empresa no 
momento da súa incorporación á fase de aceleración, será obrigatoria a 
constitución formal como sociedade de capital, con sede social e fiscal en 
Galicia e centro de traballo operativo na Comunidade Autónoma, nun prazo 
máximo dun mes desde a data de incorporación ao programa. 

O cumprimento deste requisito será condición indispensable para poder 
solicitar e obter financiamento de IGAPE, tanto na modalidade de 
anticipos como de pagamentos a conta, nos termos que estableza a 
convocatoria. 

• No caso de proxectos que estean constituídos como empresa no 
momento da súa incorporación ao programa, e que cumpran os requisitos 
de antigüidade máxima de 5 ou 7 anos, segundo corresponda, será 
obrigatoria a apertura dun centro de traballo operativo en Galicia nun prazo 
máximo dun mes natural desde a data de incorporación á aceleradora. 

Para poder solicitar e obter financiamento de IGAPE, tanto na modalidade 
de anticipos como de pagamentos a conta, nos termos que estableza a 
convocatoria correspondente, así como o financiamento de VIGO ACTIVO e 

XESGALICIA, será condición indispensable que a sede social e fiscal da 
empresa estea en Galicia. 

• Participación en actividades obrigatorias: a empresa deberá participar en 
todas as actividades programadas dentro do BFA. 

Así mesmo, os proxectos deberán participar activamente nas accións de 
acompañamento e titoría que se establezan ao longo do programa, 
aproveitando os recursos e apoios postos á súa disposición para o adecuado 
desenvolvemento e seguimento do proxecto. 

Ademais, agárdase que as empresas colaboren activamente nas sesións de 
networking organizadas polo programa e cumpran cos fitos establecidos. No 
caso de non poder acadalos, deberán presentar unha xustificación razoada. 

• Sinatura do convenio singular: para poder acceder á subvención outorgada 
por IGAPE, será obrigatorio asinar o convenio singular que establecerá os 
termos e condicións de execución da devandita axuda. 

FASE DE CONSOLIDACIÓN 

Esta fase está dirixida a empresas que xa desenvolveron un produto ou servizo 
definido, conseguiron as súas primeiras vendas e buscan escalar o seu modelo de 
negocio. O programa está deseñado para acompañar os equipos no crecemento 
da súa empresa, axudándoos a consolidar a súa presenza no mercado e a xerar 
ingresos recorrentes. 

O obxectivo principal desta fase é potenciar a expansión comercial, 
incrementando vendas e captando novos clientes. Para iso, as participantes 
traballarán no desenvolvemento dunha estratexia de crecemento sostible, 
optimizando o seu modelo de negocio e preparándose para acceder a novas 
oportunidades de financiamento e investimento. 

Ademais, reforzarase a estrutura e capacidades do equipo xestor, dotándoo de 
ferramentas e coñecementos clave en xestión empresarial, escalabilidade e 
competitividade no sector. Todo isto dentro dun marco estruturado, con fitos 
definidos que permitirán medir o avance do proxecto e facilitar a súa consolidación 
no mercado. 

CONDICIÓNS DE FINANCIAMENTO 

As empresas seleccionadas para a fase de consolidación poderán acceder a 
financiamento deseñado para impulsar o seu crecemento e escalabilidade no 
mercado. 

O programa ofrece a posibilidade de obter préstamos participativos con opción 
de capitalización, proporcionados por Vigo Activo e Xesgalicia, cun 
financiamento de ata 250.000 € cada un. Estes préstamos contarán cun prazo de 
devolución de ata 7 anos e un período de carencia de principal de ata 2 anos. O 
tipo de xuro será mixto, composto por un tramo fixo e outro variable, cuxa 
determinación quedará suxeita ás condicións do mercado e á análise individual de 

cada empresa. A concesión deste financiamento estará supeditada á avaliación de 
investimento realizada polos equipos de Vigo Activo e Xesgalicia. 

O desembolso destes fondos estará condicionado a que outros financiadores 
privados ou socios acheguen, polo menos, o mesmo financiamento ao proxecto. 

Adicionalmente, dentro do marco dunha rolda de financiamento, se a empresa así 
o solicita, poderase valorar a entrada de investimento no seu capital, facilitando o 
acceso a recursos estratéxicos que reforcen a súa estrutura financeira e aceleren a 
súa consolidación no mercado. 

No caso de que o proxecto seleccionado sexa financiado por Vigo Activo e 
Xesgalicia, o investimento será compartido entre ambos organismos. 

REQUISITOS ESPECÍFICOS 

• As empresas participantes deberán, de forma obrigatoria, contar cun centro 
de traballo operativo en Galicia. En caso de non dispoñer do mesmo no 
momento da súa incorporación ao programa, deberán proceder á súa 
apertura nun prazo máximo dun mes natural desde a data de ingreso. 

Para acceder ao financiamento de VIGO ACTIVO e XESGALICIA, 
obrigatoriamente, debe ser unha empresa co centro principal de actividade 
e sede social e fiscal en Galicia. 

• Participación en actividades obrigatorias: todas as empresas 
seleccionadas deberán asistir e participar activamente nas actividades 
programadas dentro do BFA. 

Así mesmo, os proxectos deberán participar activamente nas accións de 
acompañamento e titoría que se establezan ao longo do programa, 
aproveitando os recursos e apoios postos á súa disposición para o adecuado 
desenvolvemento e seguimento do proxecto. 

Ademais, agárdase que as empresas colaboren activamente nas sesións de 
networking organizadas polo programa e cumpran cos fitos establecidos. No 
caso de non poder acadalos, deberán presentar unha xustificación razoada. 

ASPECTOS LEGAIS 

Ao longo do programa producirase un intercambio continuo de información, polo 
que é fundamental establecer claramente o seu uso, os dereitos e 
responsabilidades das persoas participantes, así como as condicións que rexen a 
convocatoria. 

ACEPTACIÓN DAS BASES 

A participación nesta convocatoria implica a aceptación íntegra das súas bases, sen 
salvidades nin condicionantes, así como de calquera resolución que se derive da 
súa aplicación. 

Se no transcurso do programa se constata que algún membro dos equipos 
participantes incumpre os compromisos asinados na declaración xurada, o Comité 
Executivo poderá esixir o seu cumprimento e, en caso contrario, proceder á 
exclusión do proxecto. 

Os proxectos estarán suxeitos a unha avaliación continua, e aqueles que non 
cumpran cos requisitos, fitos ou obrigas establecidas poderán ser excluídos e 
perder os beneficios derivados do programa, previo informe motivado do Comité 
Executivo. 

Así mesmo, o BFA resérvase o dereito de cancelar, modificar ou suspender calquera 
aspecto do proceso de convocatoria e selección. O compromiso asumido ao 
aceptar estas bases manterase en vigor ata cinco anos despois da finalización da 
convocatoria na que foran aceptadas. 

Adicionalmente, os equipos participantes deberán subministrar toda a información 
relativa á evolución do proxecto que lles sexa requirida polo equipo xestor ou polas 
sociedades de capital risco, no caso de que reciban financiamento a través delas. 

RESPONSABILIDADE 

As persoas participantes serán responsables de calquera prexuízo, directo ou 
indirecto, que poida derivarse do incumprimento destas bases, exonerando ás 
persoas responsables do programa de calquera responsabilidade. 

Así mesmo, deberán responder ante calquera infracción de dereitos de terceiros 
durante a súa participación no programa, asumindo a obriga de indemnizar ás 
partes afectadas e, no seu caso, ás persoas responsables do programa por calquera 
reclamación xudicial ou extraxudicial, incluídos os custos legais derivados. 

PROPIEDADE INTELECTUAL 

É requisito fundamental que as persoas participantes dispoñan da propiedade 
intelectual da idea ou proxecto presentado ou conten cos permisos necesarios para 
o seu uso. 

Cada solicitante garante que o contido da súa presentación é orixinal e non infrinxe 
dereitos de terceiros, incluídos dereitos de propiedade intelectual, nin foi 
desenvolvido en incumprimento de obrigas contractuais. 

A información proporcionada deberá ser correcta, veraz e completa, asumindo o 
solicitante plena responsabilidade por calquera inexactitude. De non ser así, o BFA 
resérvase o dereito de retirar, rexeitar ou suspender os dereitos outorgados no 
marco do programa. 

As persoas participantes autorizan expresamente ás persoas responsables do 
programa a utilizar o seu nome e imaxe en material publicitario relativo a esta 
convocatoria, sen dereito a contraprestación. 

Así mesmo, o envío da solicitude confirma o carácter voluntario da mesma e a 
aceptación das decisións que as persoas responsables do programa adopten en 
relación coa selección de proxectos. 

REVELACIÓN DE INFORMACIÓN 

As persoas participantes consinten a utilización dos datos básicos do seu proxecto 
nos procesos de avaliación contemplados nestas bases. 

A aceptación das bases tamén autoriza aos promotores do programa a utilizar o 
logotipo, nome do proxecto e material audiovisual xerado durante o programa en 
actividades de difusión e comunicación, en calquera formato ou medio que 
consideren oportuno. 

O BFA garantirá a confidencialidade da información e dos datos proporcionados 
polos solicitantes, comprometéndose a non utilizalos para fins distintos aos 
establecidos nestas bases. 

COMUNICACIÓNS 

Todas as notificacións relativas ao desenvolvemento do programa publicaranse na 
páxina web do BFA (www.bfauto.es) e estarán dispoñibles nas oficinas de CEAGA 
en Vigo. 

As notificacións individuais realizaranse a través do correo electrónico ou número 
de teléfono facilitado na inscrición, ou calquera outro que os promotores principais 
do proxecto comuniquen posteriormente. 

 

http://www.bfauto.es/

PROTECCIÓN DE DATOS PERSOAIS 

De conformidade coa normativa vixente en materia de protección de datos, os 
datos facilitados polas persoas participantes serán tratados polos Promotores do 
Programa na condición de corresponsables. As súas identidades poden consultarse 
na introdución “Que é o BFA” do presente documento. 

En virtude do artigo 26 do Regulamento (UE) 2016/679 de Protección de Datos, os 
promotores subscribiron un acordo de corresponsabilidade no que se definiron as 
obrigas de cada unha das partes no cumprimento da normativa de protección de 
datos. 

CEAGA asume a responsabilidade do cumprimento do deber informativo e de 
consentimento, polo que actúa en nome e representación do resto de promotores 
no relativo á xestión de datos persoais. 

Os datos recollidos serán tratados coa finalidade de avaliar e xestionar a 
participación no programa, así como para a promoción e difusión pública do 
mesmo. Isto inclúe a captación de imaxes nos distintos actos do programa e a súa 
posterior publicación en medios de comunicación, redes sociais e outras 
plataformas dixitais ou impresas dos promotores. 

A información persoal só será utilizada para os fins descritos e non se revelará a 
terceiros sen consentimento expreso, agás nos casos legalmente previstos. 

Se se facilitan datos de terceiros no marco do programa, o participante deberá 
informar previamente aos titulares e asegurarse de contar co seu consentimento. 

Os datos non serán cedidos agás en casos imprescindibles para a participación no 
programa, como comunicacións a entidades aseguradoras, entidades financeiras 
ou administracións públicas. 

Os datos conservaranse mentres sexan necesarios para os fins do programa e para 
a difusión das súas actividades, respectando os prazos de prescrición legalmente 
establecidos. 

As persoas participantes poderán exercer os seus dereitos de acceso, rectificación, 
cancelación e oposición enviando unha solicitude por calquera medio que permita 
acreditar o envío e a recepción, a: 

CEAGA 
Avda. Citroën, 3 e 5, Edificio Zona Franca 1ª Planta, 36210 Vigo 
Correo electrónico: bfa@ceaga.es 

A cancelación ou oposición ao tratamento de datos suporá a renuncia á 
participación no programa. Máis información en www.bfauto.es. 

En proba de conformidade, a mera presentación ou participación no Programa 
supón a aceptación dos termos recollidos no presente documento e especialmente 
na presente cláusula de protección de datos. 

http://www.bfauto.es/

RECLAMACIÓNS 

Para a interpretación e cumprimento destas Bases, o Comité Técnico e as persoas 
participantes no Programa someteranse á aplicación das leis españolas. 

Toda controversia derivada da interpretación ou execución do presente 
documento será resolta directamente polas partes, para o que estas se 
comprometen a realizar, de boa fe, os seus maiores esforzos para a solución 
consensuada das súas controversias, atendendo á intención común expresada no 
mesmo, nun prazo máximo de quince (15) días hábiles contados a partir da data na 
que calquera das partes dea aviso por escrito á outra respecto de calquera 
reclamación, sen que a falta de resposta por parte da outra parte suspenda o prazo 
anteriormente sinalado. 

Todo litixio, controversia ou reclamación resultante deste documento ou da súa 
interpretación que non puidese ser resolta conforme ao establecido no apartado 
precedente, así como o relativo ao incumprimento, resolución ou nulidade, 
resolverase ante os Xulgados e Tribunais de Vigo. 

MISCELÁNEA 

O BFA non garante a dispoñibilidade e continuidade da plataforma do programa, 
xa que esta pode sufrir interrupcións ou fallos operativos. Non se responsabiliza dos 
danos derivados de incidencias técnicas, virus informáticos ou fallos na 
conectividade. 

As persoas participantes deberán absterse de utilizar a plataforma para enviar 
contido ilícito ou inapropiado, reservándose o BFA o dereito a eliminar calquera 
material que incumprise as bases do programa. 

Ademais, as persoas participantes comprométense a proporcionar, durante o 
tempo estipulado no apartado “Aceptación das Bases”, calquera documentación 
adicional requirida para o cumprimento de obrigas de información que poidan 
derivarse de novas normativas. 

O incumprimento desta obriga poderá derivar na suspensión ou exclusión do 
programa. 

COMPLIANCE 

En cumprimento do Regulamento UE 241/2021 da Comisión Europea, as empresas 
que soliciten axudas financiadas con fondos Next Generation deberán cumprir coas 
normas de prevención, detección e corrección da fraude, corrupción e conflitos de 
interese. 

CEAGA desenvolveu un programa de Compliance que recolle todas as normas, 
procesos e medidas destinadas a garantir a correcta utilización dos fondos e 
mitigar riscos legais. Máis información en www.ceaga.com. 

 

http://www.ceaga.com/

ANEXOS 

ANEXO I: REGULACIÓN CONDICIÓNS SUBVENCIÓN IGAPE 

REGULACIÓN E MARCO NORMATIVO 

O III Convenio de Colaboración subscrito entre o Instituto Galego de Promoción 
Económica (IGAPE), XESGALICIA, CEAGA, Stellantis España, o Consorcio da Zona 
Franca de Vigo e Vigo Activo establece a continuidade do Business Factory Auto & 
Mobility (BFA) como foco de emprendemento no sector da automoción e 
mobilidade en Galicia. O devandito convenio regula a concesión dunha subvención 
por parte de IGAPE para os proxectos que sexan seleccionados na fase de 
aceleración do programa nas súas edicións 7ª, 8ª e 9ª. 

Para seren beneficiarias da subvención, as empresas deberán cumprir cos 
requisitos establecidos nos apartados 2º e 3º do artigo 8 da Lei 9/2007, do 13 de 
xuño, de subvencións de Galicia. 

IMPORTE DA AXUDA 

O importe total concedido por IGAPE ascende a un máximo de 25.000 € por 
proxecto seleccionado para a súa incorporación á fase de aceleración. 

GASTOS SUBVENCIONABLES 

Os gastos obxecto da subvención deberán terse realizado e efectivamente pagado 
a partir da data de sinatura do convenio de colaboración. Entre os conceptos 
elixibles inclúense, a título indicativo: 

• Adquisición de equipamento necesario para o desenvolvemento do 
proxecto. 

• Gastos de persoal contratado, sempre que cumpran determinadas 
condicións. Admitiranse aqueles vinculados a contratos laborais, coa 
excepción dos promotores do proxecto e das persoas accionistas que 
posúan máis do 10% do capital da empresa. En ningún caso se considerarán 
subvencionables os custos de persoal correspondentes aos promotores do 
proxecto. 

• Subcontratación con organismos de investigación, cun límite máximo do 
50% da axuda concedida. 

• Gastos de asesoramento relacionados co rexistro de patentes. 
• Servizos de apoio para a elaboración do plan de negocio, a entrada no 

mercado ou a busca de investidores. 
• Outros gastos relevantes que se consideren esenciais para a viabilidade do 

proxecto empresarial. 

Se o importe do gasto subvencionable supera os límites establecidos para os 
contratos menores na Lei de Contratos do Sector Público (Real Decreto Lexislativo 
3/2011, do 14 de novembro), a persoa beneficiaria deberá solicitar polo menos tres 
ofertas de provedores independentes antes de formalizar a contratación, salvo que 

non exista un número suficiente de entidades no mercado que poidan prestar o 
servizo. 

A Xunta de Galicia encargarase do financiamento destas axudas a través dos 
mecanismos previstos na lexislación vixente, sendo indispensable que as persoas 
beneficiarias cumpran cos requisitos legais para a súa concesión. 

OBRIGAS DAS PERSOAS BENEFICIARIAS 

Sen prexuízo das obrigas xerais establecidas no artigo 11 da Lei 9/2007, do 13 de 
xuño, de subvencións de Galicia, as persoas beneficiarias deberán: 

• Proceder ao reintegro da subvención recibida en caso de incumprimento 
das condicións de participación no BFA establecidas nas bases do programa. 

• Facilitar a información requirida polos órganos encargados da fiscalización e 
control do destino dos fondos públicos. Isto inclúe a Intervención Xeral da 
Comunidade Autónoma, o Tribunal de Contas e o Consello de Contas, así 
como calquera outro organismo competente en materia de auditoría e 
supervisión. 

Así mesmo, as persoas beneficiarias estarán obrigadas a someterse a todas as 
actuacións de comprobación, control financeiro e seguimento que poidan levar a 
cabo os devanditos órganos, co obxectivo de garantir o correcto uso dos fondos 
concedidos. 

Do mesmo xeito, deberán colaborar en calquera inspección ou revisión promovida 
polo órgano concedente, así como pola autoridade de xestión do programa e, no 
seu caso, polos servizos financeiros da Comisión Europea ou o Tribunal de Contas 
Europeo, asegurando o subministro de toda a documentación e xustificación 
económica que lles sexa requirida. 

• Notificar ao órgano concedente a obtención doutras subvencións, axudas ou 
ingresos que financien as actividades subvencionadas, antes de xustificar o 
uso dos fondos recibidos. 

• Xustificar a contratación de servizos cando os gastos subvencionables 
superen os límites establecidos na normativa de contratación pública, 
achegando tres ofertas de diferentes provedores, salvo que non exista 
suficiente oferta no mercado. 

RÉXIME DE PAGOS 

De acordo co disposto no artigo 31.6 da Lei 9/2007 de subvencións de Galicia e nos 
artigos 62 e 63 do seu Regulamento de desenvolvemento, poderanse realizar 
pagamentos anticipados, distribuídos do seguinte xeito: 

• Primeiro pagamento: ata un 80% da cantidade concedida, que poderá 
aboarse de forma anticipada, previa solicitude e presentación da 
documentación requirida. 

• Pagamento final: a cantidade restante deberá xustificarse e aboarse no 
exercicio correspondente, tras a avaliación e visto e prace de IGAPE á 
documentación xustificativa presentada. 

RÉXIME DE GARANTÍAS 

De acordo co establecido no artigo 65 do Decreto 11/2009, do 8 de xaneiro, polo que 
se aproba o Regulamento da Lei de Subvencións de Galicia (LSG), as persoas 
beneficiarias e entidades colaboradoras están obrigadas a constituír garantías 
naqueles casos nos que se contemple a posibilidade de pagamentos anticipados. 

No marco do presente convenio, prevese a realización dun pagamento anticipado 
de ata o 80% do importe concedido para o financiamento dos 10 proxectos 
seleccionados na fase de aceleración. 

Dado que a finalidade deste anticipo é facilitar a formalización e constitución dos 
proxectos en empresas, decidiuse exonerar ás persoas beneficiarias da obriga de 
constituír garantías. Esta exención ampárase no disposto no artigo 67 do 
Regulamento da LSG, que permite a autorización por parte do Consello da Xunta 
para exceptuar esta esixencia. 

MODIFICACIÓN DAS ACTUACIÓNS 

Calquera modificación na execución do proxecto que supoña unha alteración das 
condicións consideradas na concesión da subvención poderá dar lugar a unha 
revisión e axuste do importe outorgado. 

O procedemento para solicitar unha modificación iniciarase por instancia da 
persoa beneficiaria, quen deberá presentar unha solicitude formal na que se detalle 
o alcance dos cambios propostos, especificando con claridade as actuacións que se 
desexan modificar e como afectarán ao desenvolvemento do proxecto. 

Esta solicitude deberá tramitarse a través da Sede Electrónica da Xunta de Galicia, 
dirixida a IGAPE. Unha vez recibida, IGAPE avaliará a petición e solicitará informe 
favorable ou visto e prace do Comité Executivo do programa. 

Se a modificación é aprobada, formalizarase a adaptación mediante a emisión da 
correspondente addenda ou documento oficial de modificación, garantindo así a 
correcta execución do proxecto nos termos revisados. 

COMPATIBILIDADE CON OUTRAS AXUDAS 

As axudas concedidas serán compatibles con outras establecidas por organismos 
públicos ou privados, sempre que a suma total non supere o custo da actividade 
subvencionada. 

Non obstante, os proxectos que foran previamente subvencionados ou financiados 
por IGAPE, GAIN e/ou Xesgalicia no marco doutros programas quedarán excluídos 
da axuda económica prevista neste convenio, agás que se acorde ou indique 
expresamente o contrario. 

RÉXIME APLICABLE E REINTEGRO 

Estas axudas estarán suxeitas á normativa vixente en materia de subvencións, en 
particular ao disposto na Lei 9/2007, do 13 de xuño, de subvencións de Galicia; no 
Decreto 11/2009, do 8 de xaneiro, polo que se aproba o seu regulamento; así como 
á normativa básica da Lei 38/2003, do 17 de novembro, Xeral de Subvencións, e ao 
seu regulamento de desenvolvemento aprobado mediante o Real Decreto 
887/2006, do 21 de xullo. 

O incumprimento das condicións establecidas para a concesión da axuda poderá 
dar lugar ao reintegro parcial ou total dos fondos recibidos, nos termos previstos no 
Título II da Lei 9/2007, do 13 de xuño, de subvencións de Galicia. 

Así mesmo, poderase proceder ao reintegro da subvención se se detecta un 
aproveitamento inadecuado do programa de aceleración por parte dalgún dos ata 
10 proxectos seleccionados, circunstancia que deberá quedar reflectida nun 
informe suficientemente motivado. 

Estas axudas tamén estarán suxeitas ao réxime de mínimis establecido no 
Regulamento (UE) nº 1407/2013 da Comisión, do 18 de decembro de 2013, relativo á 
aplicación dos artigos 107 e 108 do Tratado de Funcionamento da Unión Europea 
ás axudas de mínimis (DOUE L352/1, do 24 de decembro de 2013). 

DOCUMENTACIÓN A PRESENTAR PARA A SOLICITUDE DE ABOAMENTO DOS 
PAGOS PREVISTOS 

Toda a documentación deberá presentarse a través da Sede Electrónica da Xunta 
de Galicia, dirixida ao Instituto Galego de Promoción Económica (IGAPE). 

Xunto coa documentación xustificativa detallada neste anexo, a persoa beneficiaria 
deberá achegar unha declaración sobre o conxunto de axudas recibidas en 
concepto de mínimis, correspondentes aos dous exercicios fiscais anteriores e ao 
exercicio fiscal en curso. 

Así mesmo, deberá presentar unha declaración complementaria na que se detalle 
o conxunto de axudas solicitadas, tanto as xa concedidas como as pendentes de 
resolución, para o mesmo proxecto. Esta información deberá incluír as axudas 
outorgadas por administracións públicas, entidades vinculadas ou dependentes 
destas e entes privados. 

DOCUMENTACIÓN A PRESENTAR PARA O ABOAMENTO DO PRIMEIRO 
PAGAMENTO ANTICIPADO 

Para a solicitude do primeiro pagamento anticipado, a persoa beneficiaria deberá 
presentar a seguinte documentación: 

• Solicitude de pagamento debidamente cumprimentada. 
• Documento acreditativo de identidade: NIF ou pasaporte. 
• Certificación bancaria de titularidade de conta, na que consten a razón 

social, o NIF da persoa beneficiaria e os códigos internacionais de conta 
bancaria (IBAN) e de identificación bancaria (BIC/SWIFT). 

• Certificados de estar ao día nas súas obrigas tributarias e coa Seguridade 
Social, tanto a nivel estatal como autonómico. Estas certificacións deberán 
presentarse actualizadas na solicitude de pagamento final se caducaron no 
momento desta. 

A solicitude de pagamento e a documentación xustificativa deberán presentarse 
dentro dos prazos establecidos en cada convocatoria, os cales serán comunicados 
ás persoas participantes ao inicio da fase de aceleración. 

DOCUMENTACIÓN A PRESENTAR PARA O PAGAMENTO FINAL 

Unha vez finalizada a fase de aceleración, a persoa beneficiaria deberá presentar a 
documentación correspondente para o pagamento final, garantindo a correcta 
execución do proxecto e a aplicación dos fondos ás actividades subvencionadas. A 
documentación requirida incluirá: 

• Solicitude de pagamento. 
• NIF ou pasaporte da persoa solicitante, no caso de que sexa diferente ao da 

solicitude inicial. 
• Certificados actualizados de estar ao día nas obrigas tributarias e coa 

Seguridade Social, se os presentados na solicitude do primeiro pagamento 
caducaron. 

• Xustificación de exención de IVE, no caso de que a persoa beneficiaria estea 
exenta deste imposto. 

• Carta de pagamento á que fai referencia o artigo 48.2 g) do Decreto 11/2009, 
do 8 de xaneiro, relativa ao reintegro de remanentes non aplicados e os xuros 
derivados destes, nos casos nos que se concedese un anticipo. 

• Memoria xustificativa de actuacións, detallando o grao de cumprimento dos 
obxectivos establecidos na concesión da subvención, así como as 
actividades realizadas e os resultados obtidos. Poderase achegar 
documentación ou material adicional que contribúa a xustificar o 
desenvolvemento do proxecto. Esta memoria deberá abranguer tanto as 
actividades financiadas co anticipo como as correspondentes ao cobro da 
cantidade restante. 

• Memoria económica xustificativa, cunha relación detallada dos custos 
asumidos na execución do proxecto, que incluirá: 



 

 29 BASES BUSINESS FACTORY AUTO & MOBILITY | 9 EDICIÓN 

o Relación clasificada dos gastos e investimentos, con identificación do 
acredor, número de documento, importe, data de emisión e, no seu 
caso, data de pagamento. 

o Xustificación dos gastos realizados, mediante a presentación de 
facturas orixinais ou copias compulsadas, así como documentos de 
valor probatorio equivalente no tráfico xurídico mercantil ou con 
eficacia administrativa. Estes documentos deberán estar emitidos 
dentro do período de vixencia da convocatoria correspondente. 

o Xustificación dos pagamentos efectuados, a través de transferencias 
bancarias, certificacións bancarias orixinais ou extractos de 
pagamento. Nestes documentos deberán constar claramente a 
identidade do emisor, o receptor e o concepto do pagamento. Non se 
admitirán pagamentos en efectivo. 

Toda esta documentación deberá presentarse dentro dos prazos fixados por IGAPE, 
tal como se establece no Anexo I do Convenio Individual. 

SUBCONTRATACIÓN 

En relación coa posibilidade de subcontratación de servizos ou actividades 
subvencionadas, as persoas beneficiarias deberán presentar unha declaración 
expresa na que se indique que as persoas ou entidades subcontratadas non están 
vinculadas coa persoa beneficiaria. 

A devandita declaración deberá cumprir co disposto no artigo 27.7 da Lei 9/2007, 
do 13 de xuño, de subvencións de Galicia, así como co seu regulamento de 
desenvolvemento. No caso de que exista calquera tipo de relación entre a persoa 
beneficiaria e o provedor subcontratado, será necesario acreditar que a 
contratación se realizou en condicións de mercado e sen xerar un beneficio 
indebido. 

ANEXO II: REQUISITOS PARA O FINANCIAMENTO XESGALICIA 

CONDICIÓNS XERAIS PARA O FINANCIAMENTO 

Os proxectos seleccionados na 9ª edición do Business Factory Auto & Mobility (BFA) 
poderán optar ao financiamento de Xesgalicia, tanto na fase de aceleración como 
na fase de consolidación, sempre que cumpran cos seguintes requisitos: 

• prazo de solicitude de financiamento abranguerá desde o inicio da fase de 
aceleración ou consolidación ata a súa finalización. A empresa solicitante 
deberá estar formalmente constituída, co seu centro principal de actividade, 
sede social e fiscal en Galicia. 

• Será necesario completar con éxito o proceso de análise de investimento 
levado a cabo polo equipo de Xesgalicia. Os proxectos financiados estarán 
suxeitos a seguimento posterior, debendo presentar información financeira 
periódica ou calquera outra documentación adicional que Xesgalicia 
considere necesaria. 

• Se a empresa recibiu financiamento previo de Xesgalicia ou foi beneficiaria 
doutro programa de aceleración ou consolidación dentro da Rede Galega de 
Aceleradoras da Xunta de Galicia, non poderá acceder ao financiamento do 
BFA, agás acordo expreso do Comité de Investimentos e do Consello de 
Administración de Xesgalicia. 

• Este financiamento será compatible con outras axudas procedentes de 
administracións públicas, organismos ou entidades privadas, sempre que a 
suma total de subvencións e recursos financeiros non supere o custo total 
da actividade financiada nin os límites máximos de financiamento público 
permitidos. 

• En caso de abandono do programa, incumprimento das condicións 
establecidas ou informe desfavorable do titor técnico ou de xestión sobre o 
desenvolvemento do proxecto, Xesgalicia resérvase o dereito a suspender os 
desembolsos pendentes e, se se detecta unha evolución negativa do 
proxecto respecto do presentado na solicitude inicial, poderá proceder á 
resolución do préstamo. 

DOCUMENTACIÓN REQUIRIDA 

PLAN DE NEGOCIO 

O plan de negocio deberá incluír información detallada sobre os seguintes 
aspectos: 

• Identificación das persoas de contacto. 
• Estrutura accionarial da empresa, con detalle da evolución da participación 

accionarial (cap table) desde a constitución ata a data actual. Deberán 
identificarse as persoas accionistas, as achegas realizadas, o número de 
participacións asignadas a cada unha e o prezo por participación. 

• Antecedentes e descrición do proxecto. 
• Descrición do produto, servizo e tecnoloxía empregada, incluíndo o seu 

estado de desenvolvemento, grao de madurez e riscos técnicos asociados 

ata a obtención dun produto mínimo viable (MVP). Deberán especificarse as 
súas posibles aplicacións comerciais. 

• Grao de protección da tecnoloxía ou produto, especificando o estado de 
protección e patentes. 

• Oportunidade de negocio e proposta de valor, detallando o mercado 
potencial do produto ou servizo. 

• Sectores obxectivo e análise da competencia, con especial énfase nos 
aspectos diferenciadores respecto de competidores directos e produtos 
substitutivos. 

• Modelo de negocio e estratexia de monetización. 
• Estratexia de comercialización e pipeline comercial, incluíndo listado de 

clientes clave e oportunidades comerciais en negociación, se existisen. 
• Equipo da empresa, con detalle do equipo actual e previsión de futuras 

incorporacións. Solicitarase o currículum vitae das persoas clave nas áreas 
técnica, comercial e de xestión financeira. 

• Presentación resumo en PowerPoint, seguindo o modelo facilitado por 
Xesgalicia. 

DOCUMENTACIÓN FINANCEIRA 

Se a empresa está constituída, deberá presentar: 

• Contas anuais dos dous últimos exercicios económicos. No caso de estaren 
auditadas, os correspondentes informes de auditoría. 

• Balance, conta de perdas e ganancias e estado de tesourería á data de peche 
do último trimestre. 

• Proxección financeira con balance, conta de resultados e estado de fluxos de 
efectivo para os dous próximos anos, seguindo o modelo Excel facilitado por 
Xesgalicia. 

DOCUMENTACIÓN XURÍDICA 

• Escritura de constitución e estatutos vixentes da sociedade. 
• Pacto de socios e composición do órgano de administración. 
• Copia do libro rexistro de socios. 
• Declaración sobre litixios nos que estean implicadas a empresa, as persoas 

socias ou administradoras. 
• Calquera outra documentación que permita coñecer e comprender a 

situación legal da empresa. 

DOCUMENTACIÓN PREVENCIÓN DO BRANQUEO DE CAPITAIS (PBLAC) 

Para cumprir coa normativa de prevención do branqueo de capitais, deberá 
achegarse a seguinte documentación: 

• Formulario de Identificación do Cliente. 
• Copia do DNI ou documento equivalente da persoa representante da 

sociedade e das persoas titulares reais. 
• Acta de titularidade real. 

• CIF definitivo da empresa. 
• Certificado de conta bancaria, incluíndo a totalidade das persoas titulares da 

conta. 

OUTRA DOCUMENTACIÓN REQUIRIDA 

• Informe CIRBE do Banco de España. 
• No caso de ter solicitado outras axudas para o mesmo proxecto, declaración 

responsable co listado completo de solicitudes efectuadas ou concedidas 
por entidades públicas ou privadas, indicando o seu estado (aprobadas, 
concedidas, denegadas ou pendentes de resolución). En caso contrario, 
deberá presentarse declaración confirmando que non se solicitaron outras 
axudas. 

• Certificados de estar ao día nos pagamentos coa Axencia Estatal de 
Administración Tributaria (AEAT), Seguridade Social e Xunta de Galicia. 

• No caso de compromisos adquiridos con outras aceleradoras, 
documentación acreditativa. 

• Documentación sobre a propiedade da tecnoloxía ou dereitos de 
explotación. 

• Se existen achegas non dinerarias, documentación xustificativa da 
valoración dos devanditos activos. 

• Relación de axudas solicitadas ao IGAPE para o proxecto, xunto cun 
certificado de non ter débedas pendentes con este organismo. 

• Adhesión ao regulamento interno de publicidade, segundo o modelo 
facilitado por Xesgalicia. 

• Autorización do uso do logotipo da empresa por parte de Xesgalicia. 

Xesgalicia poderá solicitar documentación adicional en calquera momento para un 
mellor coñecemento do plan de negocio ou da situación económica e legal da 
empresa. 

CONSIDERACIÓNS FINAIS 

Toda a documentación do plan de negocio deberá presentarse en galego ou 
castelán, cos importes expresados en euros e asinada pola persoa representante 
legal da empresa. 

A documentación financeira e xurídica que non estea en galego ou castelán deberá 
presentarse con tradución oficial realizada por unha persoa tradutora xurada. 

O nome de Xesgalicia non poderá ser utilizado para a solicitude doutras 
financiamentos sen a súa autorización expresa. En todo caso, Xesgalicia queda 
eximida de calquera responsabilidade derivada da non concesión de 
financiamento ao proxecto por parte doutras entidades. 

.  

ANEXO III: REQUISITOS PARA O FINANCIAMENTO VIGOACTIVO 

CONDICIÓNS XERAIS PARA O FINANCIAMENTO 

Os proxectos seleccionados na 9ª edición do Business Factory Auto & Mobility (BFA) 
poderán optar ao financiamento de Vigo Activo tanto na fase de aceleración como 
na fase de consolidación, sempre que cumpran as seguintes condicións: 

• prazo de solicitude de financiamento abranguerá desde o inicio da fase de 
aceleración ou consolidación ata a súa finalización. A empresa solicitante 
deberá estar formalmente constituída, co seu centro principal de actividade, 
sede social e fiscal en Galicia. 

• Será necesario completar con éxito o proceso de análise de investimento 
realizado polo equipo de Vigo Activo. Ademais, os proxectos financiados 
estarán suxeitos a seguimento posterior, debendo presentar información 
financeira periódica ou calquera outra documentación que Vigo Activo 
considere oportuna. 

• Se a empresa xa obtivo financiamento previo de Vigo Activo, non poderá 
acceder ao financiamento do BFA, agás acordo expreso do Comité de 
Investimentos e do Consello de Administración de Vigo Activo. 

• Este financiamento será compatible con outras axudas procedentes de 
administracións públicas, organismos ou entidades privadas, sempre que a 
suma total de subvencións e recursos financeiros non supere o custo total 
da actividade financiada nin os límites máximos de financiamento público 
permitidos. 

• En caso de abandono do programa, incumprimento das condicións 
establecidas ou informe desfavorable do titor técnico ou de xestión sobre o 
desenvolvemento do proxecto, Vigo Activo resérvase o dereito a suspender 
os desembolsos pendentes e mesmo a resolver o préstamo se se acredita 
unha evolución negativa do proxecto en comparación co presentado na 
solicitude inicial de financiamento. 

DOCUMENTACIÓN REQUIRIDA 

PLAN DE NEGOCIO 

O plan de negocio deberá incluír información detallada sobre os seguintes 
aspectos: 

• Identificación das persoas de contacto. 
• Estrutura accionarial da empresa, con detalle da evolución da participación 

accionarial (cap table) desde a constitución ata a data actual. Deberán 
identificarse as persoas accionistas, as achegas realizadas, o número de 
participacións asignadas a cada unha e o prezo por participación. 

• Antecedentes e descrición do proxecto. 
• Descrición do produto, servizo e tecnoloxía empregada, incluíndo o seu 

estado de desenvolvemento, grao de madurez e riscos técnicos asociados 
ata a obtención dun produto mínimo viable (MVP). Deberán especificarse as 
súas posibles aplicacións comerciais. 

• Grao de protección da tecnoloxía ou produto, especificando o estado de 
protección e patentes. 

• Oportunidade de negocio e proposta de valor, detallando o mercado 
potencial do produto ou servizo. 

• Sectores obxectivo e análise da competencia, con especial énfase nos 
aspectos diferenciadores respecto de competidores directos e produtos 
substitutivos. 

• Modelo de negocio e estratexia de monetización. 
• Estratexia de comercialización e pipeline comercial, incluíndo listado de 

clientes clave e oportunidades comerciais en negociación, se existisen. 
• Equipo da empresa, con detalle do equipo actual e previsión de futuras 

incorporacións. Requirirase o currículum vitae das persoas clave nas áreas 
técnica, comercial e de xestión financeira. 

• Presentación resumo en PowerPoint. 

DOCUMENTACIÓN FINANCEIRA 

Se a empresa está constituída, deberá presentar: 

• Contas anuais dos dous últimos exercicios económicos. No caso de estaren 
auditadas, os correspondentes informes de auditoría. 

• Balance, conta de perdas e ganancias e estado de tesourería á data de peche 
do último trimestre. 

• Proxección financeira con balance, conta de resultados e estado de fluxos de 
efectivo para os dous próximos anos. 

DOCUMENTACIÓN XURÍDICA 

• Escritura de constitución e estatutos vixentes da sociedade. 
• Pacto de socios e composición do órgano de administración. 
• Copia do libro rexistro de socios. 
• Declaración sobre litixios nos que estea implicada a empresa, as persoas 

socias ou administradoras. 
• Calquera outra documentación que permita coñecer e comprender a 

situación legal da empresa. 

DOCUMENTACIÓN PREVENCIÓN DO BRANQUEO DE CAPITAIS (PBLAC) 

Para cumprir coa normativa de prevención do branqueo de capitais, deberá 
achegarse a seguinte documentación: 

• Formulario de Identificación do Cliente. 
• Copia do DNI ou documento equivalente da persoa representante da 

sociedade e das persoas titulares reais. 
• Acta de titularidade real. 
• CIF definitivo da empresa. 
• Certificado de conta bancaria, incluíndo a totalidade das persoas titulares da 

conta. 

OUTRA DOCUMENTACIÓN REQUIRIDA 

• Informe CIRBE do Banco de España. 
• No caso de ter solicitado outras axudas para o mesmo proxecto, deberá 

presentarse unha declaración responsable co listado completo de 
solicitudes efectuadas ou concedidas por entidades públicas ou privadas, 
indicando o seu estado (aprobadas, concedidas, denegadas ou pendentes 
de resolución). En caso contrario, deberá presentarse declaración 
confirmando que non se solicitaron outras axudas. 

• Certificados de estar ao día nos pagamentos coa Axencia Estatal de 
Administración Tributaria (AEAT), Seguridade Social e Xunta de Galicia. 

• No caso de compromisos adquiridos con outras aceleradoras, 
documentación acreditativa. 

• Documentación sobre a propiedade da tecnoloxía ou dereitos de 
explotación. 

• Se existen achegas non dinerarias, deberá presentarse documentación 
xustificativa da valoración dos devanditos activos. 

• Relación de axudas solicitadas ao IGAPE para o proxecto, xunto cun 
certificado de non ter débedas pendentes con este organismo. 

• Autorización do uso do logotipo da empresa por parte de Vigo Activo. 

Vigo Activo poderá requirir documentación adicional en calquera momento para 
un mellor coñecemento do plan de negocio ou da situación económica e legal da 
empresa. 

CONSIDERACIÓNS FINAIS 

Toda a documentación do plan de negocio deberá presentarse en galego ou 
castelán, cos importes expresados en euros e asinada pola persoa representante 
legal da empresa. 

A documentación financeira e xurídica que non estea en galego ou castelán deberá 
presentarse con tradución oficial realizada por unha persoa tradutora xurada. 

O nome de Vigo Activo non poderá ser utilizado para a solicitude doutras 
financiamentos sen a súa autorización expresa. En todo caso, Vigo Activo queda 
eximido de calquera responsabilidade derivada da non concesión de 
financiamento ao proxecto por parte doutras entidades. 

